
				এই পাতাটির মুদ্রণ সংশোধন করা প্রয়োজন। 
Só ዒ
দাদাঠাকুর। শান্তি দেবে! ওকে স্পর্শ করতেও পারবে না। ও আজ যেখানে বসেছে সেখানে
তোমাদের তলোয়ার পৌঁছােয় না ।
বালীকদলের প্রবেশ
সকলে । তুমি আমাদের গুরু ? দাদাঠাকুর । হা, আমি তোমাদের শুরু । সকলে । আমরা প্ৰণাম করি । দাদাঠাকুর । বৎস, তোমরা মহাজীবন লাভ করো। প্রথম বালক । ঠাকুর, তুমি আমাদের কী করবে ? দাদাঠাকুর । আমি তোমাদের সঙ্গে খেলব । সকলে । খেলবে ? দাদাঠাকুর । নইলে তোমাদের গুরু হয়ে সুখ কিসের ? সকলে । কোথায় খেলবে ? দাদাঠাকুর । আমার খেলার মস্ত মােঠ আছে। প্ৰথম বালক | মস্ত ! এই ঘরের মতো মস্ত ? দাদাঠাকুর । এর চেয়ে অনেক বড়ো । দ্বিতীয় বালক । এর চেয়েও বড়ো ? ঐ আঙিনাটার মতো ? দাদাঠাকুর । তার চেয়ে বড়ো । দ্বিতীয় বালক । তার চেয়ে বড়ো ! উঃ কী ভয়ানক ! প্রথম বালক । সেখানে খেলতে গেলে পাপ হবে না ? দাদাঠাকুর । কিসের পাপ ? দ্বিতীয় বালক । খোলা জায়গায় গেলে পাপ হয় না ? দাদাঠাকুর । খোলা জায়গাতেই সব পাপ পালিয়ে যায়। সকলে । কখন নিয়ে যাবে ? দাদাঠাকুর । এখানকার কাজ শেষ হলেই । জয়োত্তম । (প্ৰণাম করিয়া) প্ৰভু, আমিও যাব । বিশ্বম্ভর । সঞ্জীব, আর দ্বিধা করলে কেবল সময় নষ্ট হবে । প্ৰভু, ঐ বালকের সঙ্গে আমাদেরও Si Nig
সঞ্জীব । মহাপঞ্চকদাদা, তুমিও এসো-না । মহাপঞ্চক । না, আমি না ।
সুভদ্রের প্রবেশ সুভদ্র । গুরু !
দাদাঠাকুর । কী বাবা । সুভদ্র। আমি যে পাপ করেছি। তার তাে প্ৰায়শ্চিত্ত শেষ হল না।
দাদাঠাকুর । তার আর কিছু বাকি নেই।
সুভদ্র । বাকি নেই ?
দাদাঠাকুর । না। আমি সমস্ত চুরমার করে ধুলোয় লুটিয়ে দিয়েছি।
সুভদ্র । একজটা দেবীদাদাঠাকুর। একজটা দেবী ! উত্তরের দিকের দেয়ালটা ভাঙবামাত্রই একজটা দেবীর সঙ্গে আমাদের এমনি মিল হয়ে গেল যে সে আর কোনাে দিন জটা দুলিয়ে কাউকে ভয় দেখাবে না। এখন গকৈ দেখলে মনে হবে সে আকাশের আলো- তার সমস্ত জটা আষাঢ়ের নবীন মেঘের মধ্যে

